
gjald árliga, meðan lands­
stýrisfólkini fáa upp til 
14.000 krónur skattafrítt 
oman á lønina hjá sær hvønn 
mánað. Tí er tað natúrligt, at 
vit taka málið upp aftur nú 
og spyrja verandi samgongu, 

um tað ikki var rímiligt, at 
vit droppaðu hesar pendlara­
pengarnar, sigur hon.

Løgmaður finna loysn
Rigmor Dam leggur dent á, 
at tað ikki skal vera trupult 

landsstýrisfólki at koma til 
arbeiðis. Tí heldur hon, at tað 
kundi verið ein uppgáva hjá 
løgmanni, at gera eina skipan 
til tey, sum hava langt til 
arbeiðis , tildømis við einum 
bústaði í høvuðsstaðnum, 
sum ikki er eins órímilig og 
verandi skipan.

Rigmor Dam sigur somu­
leiðis, at tað ikki einans er 
kostnaðarendurgjaldið til 
landsstýrisfólk, sum skal 
avtakast. Tað sama skal 
kostnaðarendurgjaldi til 

løgtingsfólk, sum er umleið 
helvtin av tí, landsstýrisfólk­
ini fáa, men sum hóast hetta 
er ómetaliga høgt, saman­
borið við tað, sum vanlig fólk 
í ferðastuðuli. Til dømis fáa 
tingfólk úr Klaksvík slakar 
6000 krónur um mánaðin í 
kostnaðarendurgjaldi, tað 
vil siga smáar 70.000 krónur 
árliga. Hetta er somuleiðis 
alt ov mikið, heldur Rigmor 
Dam.

rolant@sosialurin.fo

Fullkomiliga órímiligt
Landsstýrisfólk

Rólant Waag Dam

Bjørn Kalsø telist millum 
tey fýra landsstýrisfólk­
ini, sum fáa mest í kost­
naðar endurgjaldi. Til­
samans slakar 200.000 
skattafríar krónur fær 
hann árliga. Tað svarar til 
umleið 14.000 skattafríar 
krónur um mánaðin, fyri 
at koyra úr Klaksvík til 
Havnar at arbeiða. 

- Hetta er ein ríkilig 
upphædd. Skipanin stavar 
frá tíðliga nítiárunum, 
so tað er einki forgjørt í, 
at hon verður eftirhugt, 
segði Bjørn Kalsø við Rás2 

seinnapartin í gjár.
Hann vísir tó á, at 

landsstýris- og tingfólk, 
sum búgva uttanfyri mið­
staðarøki, ikki skulu líða 
undir, at tey búgva langt 
frá høvuðsstaðnum.

- Men tað skal vera ein 
rímilig skipan, har tað er 
møguligt at vera politikk­
ari og búgva uttanfyri 
miðstaðarøki, sigur Bjørn 
Kalsø, landsstýrismaður 
í Mentamálum, og leggur 
so aftrat.

- Verandi skipan eigur 
at verða eftirhugd.

rolant@sosialurin.fo

KOSTNAÐARENDURGJALD 
Tað ger einki, um skipanin 
verður eftirhugd, heldur 
Bjørn Kalsø, sum fær 14.000 
skattafríar krónur um mánaðin 
fyri at koyra til arbeiðis

Ríkilig 
upphædd

- Hetta er ein ríki
lig upphædd. Skipan
in stavar frá tíðliga 
nítiárunum, so tað er 
einki forgjørt í, at hon 
verður eftirhugd

Bjørn Kalsø, landsstýrismaður í Mentamálum, 
fær sum er 14.000 krónur skattafrítt um 
mánaðin fyri at koyra til arbeiðis

Rigmor Dam ynskir at avtaka kostnaðarendurgjaldið 
til landsstýris- og tingfólk

Í Sosialinum mánadagin kom fram, at 
landsstýrisfólkini árliga fáa tilsamans 1,2 milliónir 
skattafrítt í kostnaðarendurgjøldum


